Amanda Acedo Suberbiola andreak galdera egin du Lurraldearen Antolamendu eta Etxebizitza Departamentua orain dagoen lekutik Alondegi kaleko lehengo kokalekura eramateari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

Iruñean, 2010eko uztailaren 15ean

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeko foru parlamentari Amanda Acedo Suberbiola andreak galdera egin du (7-10/PES 00557) Lurraldearen Antolamendu eta Etxebizitza Departamentua orain dagoen lekutik Alondegi kaleko lehengo kokalekura eramateari buruz. Hona horri buruzko informazioa:

Hauek dira eginiko galderak:

1. Zein da aipatu departamentuko zerbitzuen lekualdatzearen egoera? Noiz eginen da?

2. Egin al dira zerbitzuak eramanen diren lokal berria egokitzeko lanak? Noiz egin dira eta zenbateko kostua izan dute?

3. Zenbat langile publiko eramanen dira lokal berrira? Zer lanpostu dira?

4. Foru Komunitateko Administrazioaren mendean Armada etorbideko lokaletan ari diren enpresa publikoek edo erakunde autonomoek kontratatutako langileetatik, zenbatek joan beharko dute lokal berrietara? Zer lanpostu dira?

Hona eginiko galderen erantzunak.

1. Zein da aipatu departamentuko zerbitzuen lekualdatzearen egoera? Noiz eginen da?

Uztaileko bigarren hamabostaldian eginen da lekualdatzea ; uztailaren 22an hasiko da, hain zuzen ere.

2. Egin al dira zerbitzuak eramanen diren lokal berria egokitzeko lanak? Noiz egin dira eta zenbateko kostua izan dute?

Ekaineko bigarren hamabostaldian eta uztaileko lehenbizikoan lokalak egokitzeko obrak eginen dira. Obrak 125.808,17 euroan (BEZa barne) adjudikatu dira. Horietatik, 98.086,16 euro Lurraldearen Antolamendu eta Etxebizitza Departamentuari dagozkio, eta 28.722,01 euro Herri Lan, Garraio eta Komunikazioko Departamentuko Garraio Zuzendaritza Nagusiari.

3. 3.- Zenbat langile publiko eramanen dira lokal berrira? Zer lanpostu dira?

Lokal berrira Departamentuko langile guztiak (70 pertsona) joanen dira, eta bekadun bat ere bai.

4. 4.- Foru Komunitateko Administrazioaren mendean Armada etorbideko lokaletan ari diren enpresa publikoek edo erakunde autonomoek kontratatutako langileetatik, zenbatek joan beharko dute lokal berrietara? Zer lanpostu dira?

Sozietate publikoetako lau langile joanen dira lokal berrietara (bi arkitekto eta bi biologo), eta CAUko pertsona bat. 

Iruñean, 2010eko uztailaren 1ean

Ondare Zerbitzuko zuzendaria: Javier Martínez Eslava

